
Boto zenbaketak 
TXILLARDEGI 

EUSKAL arazoa na-
zio-arazoa da funtsean. 
Euskadi Askatua: bai ala ez. 
Separatismoari bai, ala un 
solo regionalismo. Muga 

nagusia hor dago. 
Burujabetza lortuz gero, 'azak' jan behar 

genituzkeela, eta abar (eta partidu españole-
kin egin duen ezkontza hautsezina lekuko), 
PNVa euskal separatismoaren kontra dago. 
Gauzak horretan daude orain dela 80 urte. 

PNVren etsaia abertzaleok gara, eta ez 
Madrile. 

Gauza bera itzuletara: Madrileren etsaia ez 
da PNVa, Herri Batasuna / ETA baizik. Be-
ren esanetan eta jokabideetan hauek baitira 
Independentzia bilatzen duten indar baka-
rrak.. 

Anguita, Buesa, Aznar, Fraga, Arzalluz eta 
Onaindia ados dira honetan. Hauen ustez Es-
tatuaren batasuna arriskutan jartzea baita 
arazoa, eta ez espainiar ezkertar zein eskuin-
dar izatea. 

'Ajuria Eneako' Ituna euskal abertzaleta-
sun separatista oztopatzera etorri da. Madri-
lek asmatutako 'Pactoaren' helburua ez da 
Demokraziaren ezarketa (Demokrazia Au-
to-Determinazioan funtsatzen baita); euskal 
independentismoa zapaltzea baizik. 

Hots, hauteskunde garaian, oso eginkizun 
garrantzitsua dute Pactoaren Prentsak, Irra-
tiak eta Telebistak: populu-maila horretan 
abertzaletasunari botoak kentzea. 

Mass media delakoak beren horretan dau-
deno, Herri Batasunak ez du inoiz, orokorki, 
hauteskunderik irabaziko. Badakigu. 

Baina mila zirrikitutatik ageri da argiro 
Independentziaren partida Euskal Herriak 
irabazia daukala; eta abertzaleok dugula he-
men harrigarrizko indarra. 

Geroak erranen. 




